Première partie : Commentaire en créole d’un texte en créole (10 points)
Lanmò si chimen
Pou komansé poumyé gran ripwòch an ka fè loto, poumyé gran krim i konmèt an péyi an nou la, sé ki i kyouyé tout zonbi, tout dyab é dyablès vwayajè a pyé té ka rankontré, koté minui, an gran chimen, asi pon, lè lalin pa té ka kléré : limyè a loto fè-yo vòlkannizé.
Konyéla, moun ki ka touné an chyen pa fouti ay fimé sigarèt a yo la loto ka pasé ; « Bèt a man Ibè », ki té ka fè moun tranblé èvè dézòd a chenn a’y, mawon tan i pè loto krazé’y. Kanta « Ti Sapoti », ponmoun pa sav si i kaché an kèk bwa, oben si kèk soukounyan pwan’y anba zèl a’y pou té lagé’y adan kèk dòt péyi. An pa sav si sa ka fè-zòt lapenn di vwè nou pèd tout sé biten an nou las, men mwen an ké wougrété-yo.
An ka wougrété osi dézotwa bon jan d’moun méchansté a loto fè disparèt asi tout gran chimen : yo té ka kriyé-yo pwonmnè a pyé oben pyéton-pwonmnè ; ni on bon kèk tan yo pasé di mòd, é ou pa’a menm touvé non-la ankò adan almannak. An tan lontan, gran bonmaten, opipiritchantan, oben léswè avan solèy kouché, on nonm té ka pwan badin a’y é kannotyé a’y, on madanm ti parasòl a’y, é yo té ka pati ansanm si granchimen, andéwò lavil, dégoudi janm a yo, a ti pa, bra an bra, men an men.
Yo té ka arèsté pou gadé syèl, gadé pyébwa, kéyi flè, ranmasé on bèl ti wòch, kenbé on papiyon, raché on fèy ki bon pou maladi, é défwa menm, fè gèp é mouch a myèl mòdé-yo.

Yo té ka maché trankil ; pa té tini loto pou kòné-yo, moto pou fè-yo tonbé an kannivo. Yo té ka kouté zozyo chanté priyè a yo ; gratkwi, krapo, krikèt té ka di-yo bonjou, bonswa. Sé krim-lasa pa sifi a kontanté loto ; jòdijou, pwès tout vwati sé dé zasasen. Loto, motosiklèt é ti frè a yo, sé biten ki ka fè’w alé vit, é, alèkilè, sé a ki k’ay pli vit ki lòt. Lontan, chimen-la té lèd, vwati pa té k’alé vit ; men vwati té solid, sé té dé pon, ou pa té ka vwè bout a yo, é voumenm, tou kon yo té ka diré lontan. Alèkilé, chimen-la bèl, vwati ka woulé vit, sé fann yo ka fann lè ; men vwati pa solid pou dé sou, sé dé fèy papyé, é si ou pa fè atansyon, sé yo ki ké vwè bout a’w, é voumenm tou kon yo, pé ké diré lontan.

Pa ni ponmoun ki pa ka vwè ki jou an jou ka ni plis lotomobil é ki jou an jou ka ni plis laksidan. Men, sa toutmoun sav, sa toutmoun ka di an kè a yo, sé, si pòkò ni asé lotomobil ja ni twòp laksidan. Alòs, oswè-la sé di sa an k’ay palé-zòt, pou vwè si noutout té ké vlé mèt enpé bòn volonté, asèlfen menmsi tini plis loto, pou fè mwens laksidan jiktan nou rivé a pa fè laksidan ditou. Kòm noutout tini déotwa ti biten a woupwoché-nou dèpi lè ou ka kondui loto, annou fè on ti lèkzanmen di kosyans kon moun ki ka pratiké ka fè avan yo konfésé é annou vwè si nou ka fè ansòt korijé-nou. […]
 Jèwmen William, Défense et illustration de la langue créole, 1972
Dékatiyé tèks-la an kréyòl. Pousa, ou pé réponn sé dé kèsyon-lasa :
1. Ki diféran mannyè é ki plas limajinè tin andidan sosyété kréyòl dapré dokiman-la ?
2. Kilès liyannaj a tradisyon é modèwnité tèks-la ka mèt douvan ?

Deuxième partie : Traduction et questions de grammaire (5 points)
3. Vous traduirez en français le texte suivant : 

[…] An ka wougrété osi dézotwa bon jan d’moun méchansté a loto fè disparèt asi tout gran chimen : yo té ka kriyé-yo pwonmnè a pyé oben pyéton-pwonmnè ; ni on bon kèk tan yo pasé di mòd, é ou pa’a menm touvé non-la ankò adan almannak. An tan lontan, gran bonmaten, opipiritchantan, oben léswè avan solèy kouché, on nonm té ka pwan badin a’y é kannotyé a’y, on madanm ti parasòl a’y, é yo té ka pati ansanm si granchimen, andéwò lavil, dégoudi janm a yo, a ti pa, bra an bra, men an men. […]
Jèwmen William, Défense et illustration de la langue créole, 1972
4. Vous étudierez, en français, la question des compléments circonstanciels (formes et fonctions)
Troisième partie : Commentaire d’un document pédagogique (5 points)
Vous présenterez le document pédagogique suivant, repérerez les objectifs linguistiques visés et proposerez une analyse didactique de l’activité proposée.
Dékatman 3 : Pòtré, Pòtré a …                                                                               Séyans 3 : Tim-Tim 

Objectif spécifique : Je construis des devinettes sur le corps humain pour mieux intégrer le vocabulaire.

